Sulat I Pablo Ki
Tito

Una Basan

Ni libro igsulat i Pablo ki Tito na sdbbad Griego na igpamaké ki Jesu-Cristo
ukit kato katinuru i Pablo. Sikandin t0 igsarigan i Pablo asta igtabang kat6
katinurt ka Madigar Gulitan tingéd ki Jesu-Cristo.

Igtakkas si Tito ki Pablo tun ta purtt na 4gngadanan Creta ébo tuminurt
tingéd ki Jesu-Cristo. T6 igpané si Pablo, ig6ddo p6 si Tito tun ta Creta ébo
pabakkarran din t6 kapamaké katé mga dagpampamaké.

Igsulat si Pablo ki Tito tingdd kato kasalin din katdé mga tarapid ka mga
agpampamaké asta tingdd katé ndngnga dglumun katd mga tarapid. Igsulat si
Pablo pagsik na kailangan sapadan i Tito t6 mga manubt na agtinurt katd 4nna
ndngnga, su ukit katd dgtinuruén dan, duwan mga agpampamaké na agpapulé
asta dgpassaé.

1Sakan si Pablo na 4gsugudnndn ka Manama asta apostoles i
Jesu-Cristo.

Igpapidda ka Manama éb6 pabdkkarran ku t6 kapamaké katé mga
igsalin ka Manama asta éb6 makas6ddoér dan katd kabdnnalan ting6d
kat6 Manama. Na, ukit kani, katabangan sikandan éb6 nangnga t6
dgkémun dan, 2asta éb6 gimanan dan t6 kantayan na &nda agtamandén.
T6 g6 t6 igtandod katdo Manama tikud pa tun ta katigkanayan, asta
di 4gbulalé t6 Manama. 3Purisu t6 igdunggu t6 all6 na igsalin din,
igpas6ddoér din té Madigar Gulitan. To g6 é kabannalan na igsarig din
kanak asta gulit-ulitan ku, su igpapidda kat6 Manama na Taratébbus ta.

4Ni g6 to igsulat ku dkniké Tito na bannal bata ku tun ta kapamaké ta.

Moéla pa ka matanggap nu t6 kédu asta kasunayan tikud tun ta Amma
Manama asta tikud tun ki Jesu-Cristo na Taratabbus ta.

Kasalin ka mga tarapid ka simbaan

5Dangngan, igp6ddo ku sikuna tun ta purti ka Creta ébo tulliddn nu
t6 anna nangnga aglumun dutun, asta ébo salindn nu t6 mga manubl na

imun na tarapid ka simbaan tun ta tagsabbad-sdbbad lunsud iring kat6
igkagi ku dkniké. 6 Na, kailangan salinan nu dad t6 manubli na &nda
lumu din na mabuyas. Kailangan sabbad dad t6 sawa din.® Kailangan
dgpamaké t6 mga gabata din, anda kabantug na dgsamuk, asta 4nda
kabantug na gatu. 7Kailangan dnda palang lumu din na mabuyas, su to
tarapid katd mga dgpampamaké t6 dgsarigan kat6 Manama na lumumu
katd dgpalumun din. Di mému t6 dgpallayat-layat, di mému t6 dgsamulk,
di mému t6 dgkalasing, di mému t6 sékét dgkasoko, asta di mému ka
sobra t6 kakalyag din na makasalapi. 8 Kailangan malit-alit sikandin
katdé duma mga manubti, asta kakalyag din na dglumu ka madigér.
Kailangan matannab, agkasarigan, nangnga tun ta saruwan ka Manama,
asta pasunnad kat6 kandin sarili. 9Kailangan mannal sikandin katd
agkasarigan kabdnnalan na dgtinuruan ta éb6é makatinuru sikandin kat6
mga manubti ka andin t6 nangnga lumun dan, asta éb6 makagpéat t6 mga
manubl na géllé katdé kabannalan.

10 Marapung to géllé kato kabannalan. Gulit dan ting6d katd dnda
agpulusan, asta dglimbung dan katé duma mga manubti. Mga Judio
t6 karapungan dan.? 11 Asal kailangan sapadan nu té katinurt dan, su
marapung t6 mga pamilya na dgsamukéan dan ukit katd agtinuruan
dan na &nna bannal ébo kabaggayan dan ka salapi. 12Duwan sabbad
kandan na propeta tikud tun ta Creta na igkagi kani, na ma din, “T6
mga taga Creta bulalén asta iring dan na méla mannanap na magani.
Tukukéan dan asta agléléban.” 13Béannal g6 to igkagi din. Purisu maggat
ka sapad kandan ébo katabangan dan asta kumasarig t6 kapamaké dan.
14Kailangan di dan mamindg kat6 igimu-imu na mga gulitadn ka Judio
sayyan. Kailangan di dan ménnal katé mga suglti ka manubu na géllé kato
kabannalan. 15Tun ta mga manubi na iglinisan ka Manama, malinis dan
t6 langun.© Asal tun ta mga manubti na duwén pa sala asta di dgpamaké,
4nda palang malinis,? su madat t6 pandmdam dan, asta 4nda s6ddér
dan ka andin t6 madigér asta t6 madat. 16 Agad dgkagi dan na ikas6ddér
dan katé Manama, asal ukit katé 4glumun dan, 4gpas6ddér dan na anda
dan ikas6ddér kandin. Agkaringasaan sikandan ka Manama, asta di dan
agbannal kandin. Di dan gé makalumu kat6é madigar.

Nangnga agtinuruin

1 Asal sikuna Tito, tinurti ka katé nangnga agtinuruan tingéd katd
kabdnnalan. 2Kagiyi nu t6 mga tugil gamama na pasunnad dan,

a 1:6 Kailangan sébbad déad t6 sawa din asta di 4glibug. P 1:10 Mga Judio, 6 t6 mga
4gtinurt na kailangan tupuwan t6 manubu éb6é matanggap ka Manama. ¢ 1:15a Malinis
dan t6 langun, 6 4nda makaparipa kandan. 4 1:15b Anda palang malinis, 6 4nda palang
makapalinis kandan.

patannab dan, patallang dan, pasarig dan katd kapamaké, kato kaginawa
dan, asta kat6 katiis dan ka karasayan. 3Iring pagsik kani t6 kagin nu tun
ta mga tugdl gabayi. Kailangan nangnga t6 aglumun dan tun ta saruwan
ka Manama. Di mému ka sumélék asta dllangan ka kénam. Kailangan
tuminurt dan katé madigar 4ébo miring t6 mga gabayi na anna pa tugal
tingéd ka ginawa kat6é kandan mga duma asta mga gabata. 5Kailangan
matannab dan, di dan aglibug, kailangan katig dan duméppén katd
kandan pamilya, duwén kédu dan, asta rumespeto dan katdé kandan
duma éb6 dnda makabuyas kato kagi ka Manama.

6Iring pagsik kani t6 kagin nu tun ta mga gamama na anna pa tugal,
su kailangan pasunnad dan. 7Sikuna pagsik, agad 4ndin t6 4glumun nu,
kailangan mému ka giringanan katé mga madigar lumu, asta ukit kato
katinuru nu, pakita nu na dgkasarigan ka asta matannab ka. 8 Kailangan
matullid t6 dgkagin nu éb6 &nda makabuyas dkniké asta ébo kayyaan to
mga gusig su anda palang madat kagin dan tingéd aknita.

9Kagiyi nu t6 mga dllang na kailangan méannal dan katé6 mga amo dan
agad andin t6 lumun dan éb6 kadayawan t6 mga amo dan. Kailangan
di dan mapul. 19Kailangan di dan tumakd, asal kailangan inalayun
nangnga t6 lumun dan éb6 paséddéran dan na tuu dan dgkasarigan. Atin
ka iring kani t6 4glumun dan, kaséddéran katé6 mga duma na madigér t6
agtinuruan ta tingéd katé Manama na Taratabbus ta.

11Igpas6ddér ka Manama t6 kédu din ébé6 mému dan matabbus to
langun manubu. 12Is6dddran ta na kailangan sum6dé ki ka kalumu ta
katd di agkadigarran ka Manama, asta di ki mamasak kat6é kadigarran
kani banuwa. Asal kailangan matannab ki, aglumu ki katé ndngnga tun
ta saruwan ka Manama, asta tumuman ki katé kakalyag ka Manama
dalam katd k6ddo ta nit banuwa. 13Kailangan lumun ta ni r6ggun na
gangatan ta t6 madigar gimanan ta, t6 all6 ka kitanan ta t6 sélladn
katé matulus Manama asta Taratabbus ta na si Jesu-Cristo. 14Sikandin
t6 igbullas aknita asta inaté ébo tabbusan ki tikud tun ta langun sala.
Iglinisan ki ikandin éb6 sakupén ki ikandin asta imun ki na mga manubt
na malyag aglumu ka madigar.®

15Tinurt nu ni langun tun ta mga manubu. Kagiyi nu sikandan asta
sapadi nu t6 madat 4glumun dan, su sikuna t6 dgsuguannan din. Di
mému ka duwan muyas adkniké.

Mga talan tun ta mga dgpampamaké

1Pasampéat nu t6 mga agpampamaké na kailangan mannal dan
katdé mga pangulu asta katé mga opisyales ka gobyerno. Kailangan
makatagana dan lumumu kat6 langun na madigar. 2Di dan muyas, asta

e 2:14 Ahaén t6 Ezequias 37:23

The Scriptures in Tagabawa of the Philippines; 1st ed. 2004; web version, © 2016, Wycliffe Bible Translators, Inc.



637 Tito 3

di dan pasamuké. Kailangan médu asta rumespeto dan katé langun
manubti, 3su dangngan sikita t6 mga agkatuluan, di 4gbannal, malumék
agkapid i Maibuyan, asta inallang ki kat6 madat kakalyag ta asta
kadayawan nit banuwa. Inalayun ki 4gpandmdam kat6é madat aglumun
tun ta duma manubty, asta inalayun ki d4gkasabuan. Agkaringasaan ki
asta dgparingasaé ki. 4 Asal t6 igpaséddér t6 Manama na Taratédbbus ta
katd kédu din asta ginawa din aknita, 5igtdbbus ki ikandin anna ukit
katd ndngnga linumuwan ta tun ta saruwan din, asal ukit katdé kédu

din &knita. Ukit kat6 kéras din &knita, igbaggayan ki ikandin ka mantu
kantayan ukit kato Ugis Espiritu. 6 Ukit kat6 iglumu i Jesu-Cristo na
Taratdbbus ta, igipdnnu ki katd Ugis Espiritu na igbaggé ébo tumabang
aknita. 7T6 g6 é iglumu katé6 Manama ukit katé kédu din éb6 tanggapan
ki ka Manama na ndngnga tun ta saruwan din, asta éb6é baggayan ki kato
kantayan na 4nda d4gtamanan na gimanan ta. 8 BAnnal ni 4gkagin ku
dkniko.

Purisu kakalyag ku na d&nda kayyaan nu tuminurt kani langun na
igsulat ku akniké ébo tuu maggar-aggar t6 mga igpamaké ka Manama
lumumu kat6é madigar, su madigar gé ni, asta madigér t6 matanggap
katdé manubti na ménnal. 9Asal liliyi nu t6 mga dgpapulé tingéd katd
anda agpulusan asta tingdd katdé mga ngadan ka kamoénaan. Liliyi nu
t6 mga dgpasoékéwé asta to6 mga dgpapulé tingdd katd mga sugl, su
anda agpuluséan kani. 19 Atin ka duwén agtinuru kat6 assa agtinuruan
ébo sumuwé t6 mga dgpampamaké, tambagi nu éb6 sumo6doé sikandin.
Atin ka di sikandin mannal, uman nu kagiyi. Asal ka di p6 g6 sikandin
mannal, yaka 4gpamindg kandin, 11su iséddéran nu na igtayyug sikandin
kat6 kabannalan asta masala-sala sikandin, su is6ddéran din na anna
nangnga t6 aglumun din.

Agtamanan kani sulat

12Ka papiddan ku si Artemas 6 si Tiquico tun dkniké, dggar-aggar ka
ébo kumita ka kanak tun ta Nicopolis, su kakalyag ku na méddo a pa
dutun réggun ka maganné timpo. 13 Aggar-aggar ka tabang ki Senas na
abogado asta ki Apolos éb6 makapand dan. Baggé nu t6 dgkailanganan
dan ébo di dan dgkakulangan. 14 Tinurt ka katé mga kataladi ta na
kailangan méggar-aggar dan lumumu ka madigar éb6 makatabang dan
katdé duma mga manubli na tuu dgkandaan, asta ébo duwan agpulusan
katd kantayan dan.

15 Agpangumusta 4dkniké t6 langun kadumaan ku dini. Agpangumusta
ké katé mga agpampamaké na agginawa dknami.

Mola pa ka kéduwan t6 Manama dkniyu langun.

The Scriptures in Tagabawa of the Philippines; 1st ed. 2004; web version, © 2016, Wycliffe Bible Translators, Inc.





